
| DANK AAN ONS ONDERSTEUNERS |

Geen skool kan deesdae oorleef sonder die goedgunstige ondersteuning van
die sakesektor in die vorm van borgskappe en donasies nie. By Framesby is
dit geen uitsondering nie, en is ons ongelooflik dankbaar vir die groot groep
besighede wat oor etlike jare reeds baie betrokke is by baie aktiwiteite van
ons skool. Sonder hierdie ondersteuning sou baie aktiwiteite bloot net nie
aangebied kon word nie, en sou ons dalk glad nie oral rond kon deelneem en
kompeteer nie.

Dis egter veral by ons gemeenskapsprojekte waar sommige besighede
werklik hande vat en ons in staat stel om iets vir ons medemens te beteken.
Hier wil ons graag melding maak van ons Mannafonds. Hierdie projek is ‘n
klompie jare gelede van stapel gestuur met die oogmerk om ondersteuning
te verleen aan leerders wat in nood verkeer. ‘n Groep ouers en onderwysers
het fondse begin insamel en betrokke geraak om elke dag aan ‘n groep
leerders iets te ete te voorsien, en om ook in ander behoeftes, soos
handboeke, te voorsien. So ‘n projek het egter volgehoue finansiéle
ondersteuning nodig, en in hierdie opsig kan ons met dankbaarheid getuig
van die pragtige ondersteuning wat on suit verskeie oorde ontvang.

Een onderneming wat ons graag wil uitsonder, is Sunridge Superspar.
Hierdie onderneming het van begin af hul harte oopgemaak en voorsien
daagliks die benodigdhede om broodjies en ander versnaperinge te
beskikbaar te maak. Deur die loop van die jaar beloop hul bydrae etlike
duisende Rande! Baie dankie aan almal by die Spar. Dis ook nie net by
hierdie fond swat hulle betrokke is nie. Verskeie ander aktiwiteite kry
ongelooflike afslag op broodrolletjies en ander items, wat ons weer in staat
stel om ‘n paar Rand te maak en ons leerders bietjie te bederf.

Ons sal graag al die ondernemings wat ons op so ‘n spesiale wyse
ondersteun wil bedank.
ondersteuning te geniet!

OP PLOEG MET FRAMESBY—KALWERS'

Framesby is besonder bevoorreg om sulke

Die OP Kings begin binnekort voordeel trek
uit die kennis en ondervinding van een van
ons mees-ervare rugby-afrigters.

Mnr. Louis Gerber, eerstespan-afrigter, is
onlangs deur die Kings aangestel as een van
die hulpafrigters van die OP O/19- en O/21-
Curriebekerspanne, met die klem op veral hul
verdediging. Dis ‘n groot pluimpie om op
hierdie wyse erkenning te kry, en ons wens
hom baie sterkte toe. Framesby is BAIE trots
op hierdie prestasie!

KOFFIETENT BY
DIE RUGBYVELD
MORE!

Heerlike koffie en
muffins,
Boereworsrolle en
Sosatierolle te koop!

Saterdag
Jan Pauw 9F
Janke Pienaar 12D
Adriaan van Tonder 9E

Sondag
Nicolaas Meyer 9G
Dylan Opperman 8B

Caitlin Zeelie 11G

Maandag
Nickylee de Waal 11E
Anthony van den Heever 8D

Dinsdag
Chris Coetzee 11E
Inge Dafel 9D
Lee-Roy Labuschagne 10F
Jaco Marx 8G

Woensdag
Melissa Els 9A
Teagan Scheepers 12C
Stefan van der Poel 12E
Shandrille Skye van Zyl 11A
Kristin Victor 12C

Donderdag
Benedict Hayes 10C
Kevin Marx 12G
Margot Saayman 12F

Vrydag
Shane Roman 12G




YRAMESBY PRESTEER! .-

TENNiSBAAN

Janré Viljoen, wat onlangs saam met Wilanie van Zyl gekies is om Suid-Afrika
tydens die Junie-vakansie in Engeland te gaan verteenwoordig, gaan steeds van
krag tot krag. Alhoewel hy ook vir ons tweedespan rugby speel, skeep hy beslis
nie sy tennis af nie en presteer hy baie goed

Hy het die afgelope naweek aan die OP Mini 4-toernooi deelgeneem en dit
gewen. Hy het sy teenstander in die finaal met ‘n skitterende telling van 6-1,
6-0 verslaan. Uitstekend Janré!

Baie sterkte aan jou en Wilanie met julle voorbereiding, veral in hierdie druk
eksamen-tve.

Wanneer daar na Framesby verwys word, assosieer baie mense die skool met sy sterk akademie, die koor, ons
atletiek, rugby en netball, maar die een sport wat reeds etlike jare uittroon bo al die ander, is on muurbal. Jaarliks
in on seen van die groot kragte in die OP en elke jaar lewer ons heelwat spelers op wat die Oostelike Provinsie
met groot onderskeiding in die onderskeie nasionale toernooie verteenwoordig.

Vanjaar is geen uitsondering nie. Ons kan met trots aankondig dat die volgende spelers opgeneem is in die
verskillende OP-spanne: Warren Bower is as die nommer 2-speler opgeneem in die O/28-span, wat in die Paarl
gaan deelneem. Ansunel van Rooyen is as die nommer 5-speelster in die O/18-span opgeneem, terwyl

Anli Thiel die nommer 2-speelster in die O/16 A-span is. Hulle gaan in Pretoria deelneem. Verder is Megan Tait
as die nommer 1-speelster in die O/16B-span opgeneem. Baie geluk met julle wonderlike prestasie. Mag dit
baie goed gaan tydens die toernooi!

NUWE TOEVOEGiNG TOT D
YRAMESBY-FAMiLIE!

Laat dit nooit van Framesby gesé word dat ons nie ons bydrae
lewer tot die groei van ons mooi land nie! Dis met groot
dankbaarheid en baie liefde dat ons klein Petro Strauss in die |
Framesby-familie verwelkom. Sy is die dogtertjie van mev.
Heidi Strauss, een van ons Afrikaans-onderwyseresse, en haar
man Eon. Om alles te kroon is mnr. Strauss ‘n oud-leerder van
Framesby!

Baie geluk van ons almal. Mag sy 'n groot vreugde in julle huis
wees!




FRAMESBY RUGBY SKITTER IN OP SPANNE |
Na afloop van die onlangse reeks proefwedstryde is die OP-spanne vir die onderskeie nasionale toernooie
aangekondig, en Framesby het ‘n hele klompie spelers wat hul provinsie gaan verteenwoordig. By die O/16’s
het Grayson Ditlow en Rikus Smith die uitnodigingspan gehaal, terwyl Roché van As die OP by die nasionale
Grant Khomo-week gaan verteenwoordig. Altesaam vier spelers in opgeneem in die OP O/18 Akademiespan.
Hulle is Desmick Kleinbooi, Carl Senyane, Julian Kleyn en Lindsay Potgieter. Die grootste prestasie is sekerlik
die feit dat nie minder nie as AGT spelers in die OP Cravenweekspan opgeneem is! Ruben le Roux is as die

kaptein aangewys, en saam met hom sal Stefan van der Poel, Viaan Wolmarans, Roelof Roodt, William
Duckitt, Louis Strydom, Keagan Tait en Riaan van Rensburg die kern van die span vorm. Dis die meeste

spelers wat Framesby ooit opgelewer het vir die Cravenweek. Baie geluk en baie sterkte!

Op die foto as van links: Lindsay, Rikus, William, Ruben, Louis, Julian, Viaan, Riaan, Keagan, Roelof, Stefan,
Roché en Desmick. Carl en Grayson was ongelukkig afwesig vir die foto.

WEDSTRYDPROGRAM VS BRANDWAG

Die sportprogram vir die tweede kwartaal word hierdie naweek afgesluit met ons jaarlikse bepaling teen die
Hoérskool Brandwag van Uitenhage. Hierdie bepaling het oor die jare gesorg vir skitterende en klipharde
mededinging op die rugby- en hokkieveld, en ook op die netbalbaan.
Vanjaar sal dit geen uitsondering wees nie en kan ons uitsien na ‘n opwindende dag met sport uit die boonste
rakke. Ongelukkig kan Brandwag nie enige O/16-rugbyspan in die veld stoot nie, en sal ons O/16-manne
dinge maar van die kantlyn af moet dophou. Baie sterkte aan al ons sportspanne. Mag die Framesby-gees
hoogty vier!
RUGBY HOKKIE
A-Veld B-veld A-Veld B-Veld
08:30 O/14A 08:30 O/15B 08:30 O/14A 08:00 3des
09:30 O/15A 09:30 09:20 O/16A 08:45 0/14B
10:30 3des 10:30 0/14B 10:10 2des 09:30 | 4des/O/16D
11:44 2de2 11:00 Opwarming 10:15 0/16B
13:00 Future Kings 11:30 1stes 11:00 0/16C
13:30 1stes
NETBAL
Baan 1 Baan 2 Baan 3
08:30 1stes 08:30 0/14C 0/16B
09:20 | 0O/18B 09:10 O/14A 0/18C
10:00 | O/16A 09:50 O/16D 0/14B
10:30 0/16C 0/18D




DIT is een van die pynlike ervarings van ons lewe as Christene
dat ons telkens weer moet ontdek hoe min ons werklik ten
goede verander. Die spreekwoord sé dat 'n jakkels van hare
verander, maar nie van streke nie. In ons eie lewe moet ons
dikwels ervaar dat dit met ons ook maar so is. Ons word ouer
en ons omstandighede verander, maar ons bly in so baie
opsigte onsself gelyk. Vir 'n Christen is dit iets vreesliks as hy
nie verander nie. Die Bybel leer ons uitdruklik dat ons moet
verander. In Rom. 12:2 word ons daartoe opgeroep om ons
deur God te laat verander en Hom moet toelaat om ons denke
te vernuwe. In 2 Kor. 3:18 lees ons dat die Heilige Gees ons
al meer verander om aan die beeld van Christus gelyk te word.

As dit dus heeltemal waar sou wees dat ons niks verander nie,
sou dit beteken dat die werk van die Heilige Gees in ons lewe
volkome geblokkeer word, dat ons verhard is en nie wil toelaat
dat die Gees ons denke en ons dade vernuwe nie. 'n Christen
kan aan so iets net met siddering dink. Daarom is dit vir hom
so pynlik as hy so min tekens van verandering in sy eie lewe
kan ontdek. Dit kan egter nie heeltemal waar wees dat ons niks
verander nie. As ons werklik kinders van God is, is dit selfs
onmoontlik dat ons dieselfde kan bly. Al is ons dikwels
ongehoorsaam aan die Heilige Gees en al is ons geaardheid
weerbarstig en ongevoelig vir die wil van God in ons lewe, is
dit nog nie heeltemal waar dat niks in ons lewe verander nie.

Dit sal wel waar wees dat ons nie genoeg verander het nie en
dat ons daarom in haas alle opsigte met droefheid ons
onveranderlikheid moet bely, maar as die Gees van God
werklik in ons lewe woon, sal dit nie sonder effek bly nie.

Dat ons nie self tevrede is met die mate waarin ons reeds
verander het nie, kan natuurlik ook goed wees. As ons self te
veel bewus sou wees van die verandering in ons eie lewe, sou
dit maklik tot selfgenoegsaamheid en geestelike trots kon gelei
het. Daarteenoor hou die besef van ons eie tekortkominge ons
nederig en versterk dit die verlange na 'n grondiger vernuwing
van ons lewe. Onvergenoegdheid oor ons gebrek aan
verandering kan juis 'n teken wees dat ons sondebesef dieper
geword het.

'n Groeiende sondebesef is die teenkant van 'n toename in
heiliging. 'n Opperviakkige sondebesef is nie 'n bewys van
sondeloosheid nie, maar van 'n gebrek aan selfkennis. Wat
egter baie belangrik is, is dat ons nooit mag wanhoop aan die
moontlikheid om te verander nie. As ons daaraan sou
wanhoop, sou dit beteken dat ons die krag van die Heilige
Gees onderskat. Ook daardeur kan ons die Gees bedroef. Die
weg van die geloof is om in die aangesig van ons eie
gebrekkigheid die Heilige Gees te dank vir sy geduld en
bemoeienis met ons, en om Hom te vertrou om die goeie werk
wat Hy in ons begin het, tot voltooiing te bring

Uit Die Burger, 18 Julie 1987

ALGEMEEN EN SIiELSKOS

EKSAMENROOSTER
VOLGENDE WEEK

Die eksamen is voluit aan die gang. BAIE
STERKTE MET AL DIE VRAESTELLE
VOLGENDE WEEK! Die rooster vir die
komende week is as volg:




